Արձանագրություն
,,16.01.2024,,                                                                                            ք. Բերդ

    Սույն թվականի հունվարի 16-ին, ժամը՝ 1400-ին Բերդ համայնքի Տավուշ բնակավայրի մշակույթի տանը տեղի ունեցավ   ,, Շրջակա միջավայրի վրա ազդեցության գնահատման և փորձաքննության մասին,, ՀՀ օրենքի /21.06.2014թ. ՀՕ-110-Ն/ 12-րդ, 13-րդ հոդվածների, 16-րդ հոդվածի սահմանված կարգով՝  ՀՀ Տավուշի մարզի Բերդ համայնքի Տավուշ բնակավայրի վարչական տարածքում գտնվող Ծաղկավան մարմարացված կրաքարերի հանքավայրի Խոսկան–Քար տեղամասում 20 տարի ժամկետով <<Մարմարիկս>>ՍՊԸ –ին մարմարացված կրաքարերի հանքավայրի  արդյունահանման թույլտվության ստացման վերաբերյալ հանրային լսում:

Օրակարգ

ՀՀ Տավուշի մարզի Բերդ համայնքի Տավուշ բնակավայրի վարչական տարածքում գտնվող Ծաղկավան մարմարացված կրաքարերի հանքավայրի Խոսկան–Քար տեղամասում 20 տարի ժամկետով <<Մարմարիկս>>ՍՊԸ –ին մարմարացված կրաքարերի հանքավայրի  արդյունահանման թույլտվության ստացման վերաբերյալ հանրային լսում:


 Հանրային լսումներին ներկա էին.
· Բերդ խոշորացված համայնքի ղեկավարի տեղակալները, խորհրդականները
· Բերդ համայնքի վարչական բնակավայրերի ղեկավարները
· Բերդ համայնքի բնակիչներ
· Հասարակական կազմակերպություններից ներկայացուցիչներ
· Բերդի համայնքապետարանի աշխատակիցներ
· Մարմարիկս ՍՊԸ –ի  ներկայացուցիչներ
· Բերդի համայնքային գրադարանի ներկայացուցիչ
· Տավուշ բնակավայրի դպրոցի աշխատակիցներ
· Բերդ խոշորացված համայնքի ավագանիներ


Ելույթ ունեցան

     Բացման խոսքով հանդես եկավ  Բերդ խոշորացված համայնքի ղեկավարի տեղակալ,  հանրային լսումների, քննարկումների կազմակերպման և անցկացման պատասխանատու՝ Մհեր Պապյանը, ներկայացնելով հանրային քննարկումների նպատակը, հանրային լսման ներկաների համար մանրամասն ներկայացրեց համայնքի կողմից իրականացված գործողությունները՝ Մարմարիկս ՍՊԸ-ի կողմից ծանուցումը ստանալուց հետո։ 
Մարմարիկս ՍՊԸ –ի  ներկայացուցիչ Շահեն Խաչատրյանը ներկայացրեց նախատեսվող մարմարացված կրաքարերի հանքավայրի արդյունահանման ծրագիրը: 
Հանրային լսման ընթացքում.
· Հարցադրումով հանդես եկավ Սամվել Վիրաբյանը, ում տունը գտնվում է անմիջապես հանքավայրի հարևանությամբ։Հանքավայրի բիզնես շահագործման թեմայով դեմ արտահայտվեց նախատեսվող ծրագրին, կապված փոշու, գյուղատնտեսությանը և անասնապահությանը հասցվելիք վնասի հետ։ Որին ի պատասխան արձագանքեց Շահեն Խաչատրյանը արտահայտվելով , որ հանքավայրից կօգտվեն բոլորը՝ չմեկնաբանելով տարբերակները:
· Դեմ արտահայտվեցին՝ Հրածին Գրիգորյանը, Հրաչիկ Դարբինյանը, Արթուր Գրիգորյանը,  Սուրեն Մարտիրոսյանը, Արթուր Հովհաննիսյանը։ Վերոնշյալ բնակիչները իրենց դեմ լինելը պատճառաբանում էին Գյուղին հասցվելիք անդառնալի էկոլոգիական վնասով, փոշու մեծ ծավալով ինչը անասնապահության և գյուղատնտեսությանը վնաս կհասցնի, նաև առաջարկում էին գյուղից հեռու ստանալ հանքի շահագործման թույլտվություն, քանի որ նույն քարի հանքից կա Շար-Քար տեղամասում, որը առավել անվնաս հեռավորության վրա է բնակավայրից։ Արթուր Հովհանիսյանի խոսքին, ով խիստ դեմ արտահայտվեց , ներկաները արձագանքեցին ծափահարություններով։
· Թաթուլ Արզումանյանը, ով Տավուշ բնակավայրի վարչական ղեկավարն է, իր խոսքում շեշտեց, որ եթե գործունեությունը 1 տոկոս վնաս կհասցնի բնակավայրին ինքը դեմ է, սակայն պետք է մտածել նաև տնտեսական շահի մասին։
· Կողմ արտահայտվեցին Արսեն Մարալյանը և Վազգեն Դարբինյանը՝ պայմանով, որ քարի հանքից օգտվեն բոլորը անխոչընդոտ, այդ  թվում և բնակիչները և համայնքը: 
· Շավարշ Գյուրջինյանը կարճ ասաց, որ արտահայտվողները բոլորը ներկայումս էլ օգտվում են այդ տեղանքից, սակայն կարծիք չհայտնեց։

Մարմարացված կրաքարերի հանքավայրի արդյունահանման ծրագրի իրականցմանը դեմ արտահայտվողները նշեցին, որ հանքավայրը շատ մոտ է գտնվում բնակելի տներին, խաղողի այգիներին, ինչպես նաև մշակովի տնամերձ հողատարածքներին և արոտավայրերին: Միաժամանակ շեշտվեց, որ նույն տարածքում գտնվում են չորս ջրաղբյուրներ, որտեղից օգտվում են թաղամասի բնակիչները: Հանքավայրի շահագործման արդյունքում կաղտոտվի շրջակա միջավայրը՝ վտանգի տակ դնելով ջրային ռեսուրսները,  բնությունը և կենդանական աշխարհը, օդի  և հողի աղտոտվածությունը՝ էական վնաս հասցնելով բնակիչներին:
Մարմարիկս ՍՊԸ –ի  ներկայացուցիչ Շահեն Խաչատրյանն իր գոհունակությունը հայտնեց բոլոր մասնակիցներին, պատշաճ և բարձր մակարդակով հանրային լսումն անցկացնելու վերաբերյալ:

Հանրային լսման ամբողջ ընթացքը տեսաձայնագրվել է, և ներկաները իրենց տվյալներն են լրացրել մասնակցության թերթիկում, որոնք կցվում են հանրային լսման արձանագրությանը։

Վարող՝                        Մհեր Պապյան/Բերդ համայնքի ղեկավարի տեղակալ/
Արձանագրող՝        Աննա Նավասարդյան /Քարտուղարության, քաղաքացիների սպասարկման, անձնակազմի կառավարման և սոցիալական աջակցության բաժնի պետ/
